
ശ്രീ. കെ നാരായണൻ പണ്ടാല, (റിട്ട: ചീഫ് സെക്രട്ടറി, തിരുവിതാംകൂർ):



“ക്ഷീണിച്ചുവരുന്ന ദേഹസ്ഥിതിയും അതിലും പരിക്ഷീണമായ കാഴ്ചയുംകൊണ്ട് ഈയിടെയായി ഞാൻ അധികം വായിക്കാറില്ല. പക്ഷേ ഈ ലഘുഗ്രന്ഥം ഒരേ ഇരിപ്പിൽ മുഴുവൻ വായിച്ചുതീൎക്കത്തക്ക വിധം അതു് അത്ര രസകരമായി തോന്നി..... ജി. പി. യുടെ മഹാജ്യോതിസ്സിനു മുമ്പിൽ വെറും ജ്യോതിശ്ശകലങ്ങളായി തോന്നുന്ന പലരേയും ഇന്ന് ആരാദ്ധ്യപുരഷന്മാരായി കൊണ്ടാടാറുണ്ട്. ജി. പി. യുടേതുപോലെ അത്ര ഹ്രസ്വവും, അതേ സമയത്തു് വമ്പിച്ച നേട്ടങ്ങൾകൊണ്ടു നിറഞ്ഞതും ആയ ഒരു ജീവിതത്തിന്റെ സ്മരണ എന്നെന്നും നിലനിൎത്തണം. സമ്പൂൎണ്ണമായ ഒരു ജീവചരിത്രം പ്രസിദ്ധികൃതമായാൽ അദ്ദേഹത്തിന് അനുയോഗ്യമായ ഒരു സ്മാരകം സ്ഥാപിക്കുവാൻ യഥാൎത്ഥമായ ദേശഭ്കതിയാൽ പേരിതരായ പൊതു ജനങ്ങൾ മുമ്പോട്ടു വരുമെന്നുള്ളത് നിസ്സന്ദേഹമാണ്.”




ഇശൈ കവിഅരശു റ്റി. ലക്ഷ്മണൻപിള്ള:



“മി.ജി. പരമേശ്വരൻപിള്ളി യഥാൎത്ഥത്തിൽ തിരുവിതാംകൂറിലെ രാഷ്ട്രീയപ്രക്ഷോഭണത്തിന്റെ ജനയിതാവായിരുന്നു. എന്നുമാത്രമല്ല, ഇന്ത്യയുടെ രാഷ്ട്രപിതാവായ മഹാത്മാഗാന്ധിയുമായി അടുത്ത സമ്പൎക്കം പുലൎത്തിയിരുന്ന ഒരു മഹാ വ്യക്തിയും കൂടിയായിരുന്നു. തിരുവിതാംകൂറിൽ ഉണ്ടായിട്ടുള്ളതിൽ ഏറ്റവും വലിയ മഹാന്മാരിൽ ഒരാളുടെ ജീവിതത്തിലെ പ്രധാനഭാഗങ്ങൾ ഈ ഗ്രന്ഥത്തിൽ വളരെ ചുരുങ്ങിയ തോതിലാണെങ്കിലും പ്രതിപാദിച്ചിട്ടുണ്ടു്.”




ശ്രീ. ആർ. വാസുദേവൻ പിള്ള, നെയ്യാറ്റിൻകര:



“തിരുവിതാംകൂറിലെ ഏറ്റവും വലിയ ആ രാജ്യസ്നേഹിയെ—അല്ല, ഭാരതത്തിലെതന്നെ ഏറ്റവും വലിയ മഹാന്മാരിൽ ഒരാളായ ആ മഹാത്മാവിനെ—ആരാധിക്കുന്നവരിൽ ഒരാളാണു ഞാൻ. ഉപദ്രവകാരികളായ വിവിധ ഘടകങ്ങൾ ഈ രാജ്യത്തെ രാഷ്ട്രീയപ്രക്ഷോഭണത്തിന്റെ ജനകത്വത്തിന് അവകാശവാദം പുറപ്പെടുവിക്കുകയും തിരുവിതാംകൂർ ആ ശ്രേഷ്ഠനായ രാജ്യസ്നേഹിയെ മറക്കുകയും

